
Shri Chidambarapanchakshara Stava

శ్రీ చిదమ్బరపఞ్చాక్షరస్తవః
Document Information

Text title : Shri Chidambarapanchakshara Stava

File name : chidambarapanchAkSharastavaH.itx

Category : shiva

Location : doc_shiva

Proofread by : Aruna Narayanan

Description/comments : From shrInaTarAjastavamanjarI

Latest update : July 10, 2022

Send corrections to : Sanskrit@cheerful.com

This text is prepared by volunteers and is to be used for personal study and research. The

file is not to be copied or reposted without permission, for promotion of any website or

individuals or for commercial purpose.

Please help to maintain respect for volunteer spirit.

Please note that proofreading is done using Devanagari version and other language/scripts

are generated using sanscript.

July 10, 2022

sanskritdocuments.org



Shri Chidambarapanchakshara Stava

శ్రీ చిదమ్బరపఞ్చాక్షరస్తవః

శ్రీగణేశాయ  నమః ।
శ్రీచిత్సభేశాయ  నమః ।
ఓం హ్రీం  శ్రీం  నమః శివాయ ।
శ్రీస్కన్దః 
ఓఙ్కారార్ణవభాసమానవపుషం  ఓఙ్కారవాచ్యం విభుం

ఓతప్రోతజగచ్చరాచరతనుం  ఓజస్విదూరఙ్గమమ్  ।
ఓడ్యాణాభిధపీఠికాన్తరలసద్దేవీసనాథం  శివం

ఓజోనాయకమణ్డలస్థముడురాట్చూడం   నటేశం భజే ॥ ౧॥
హ్రీమ్మూర్త్యా  శివయా విరాణ్మయమహీహృత్పఙ్కజస్థం  సదా

హ్రీణానాం  శివకీర్తనే హితకరం హేలాహృదాం మానినామ్ ।
హ్రీబేరాదిసుగన్ధవస్తురుచిరం   హేమాద్రిబాణాసనం

హ్రీఙ్కారాఙ్కితపాదపీఠమతులం  హృద్యం నటేశం భజే ॥౨॥
శ్రీమద్జ్ఞానసభాన్తరే   ప్రవిలసచ్ఛ్రీపఞ్చవర్ణాకృతిం 

శ్రీవాణీవినుతాఙ్ఘ్రిపఙ్కజయుగం   శ్రీవల్లభేనార్చితమ్   ।
శ్రీవిద్యామనుమోదితం  శ్రితజనశ్రీదాయకం   శ్రీధరం

శ్రీచక్రాన్తరవాసినం    శివమహం శ్రీమన్నటేశం  భజే ॥ ౩॥
నవ్యామ్భోజముఖం నమజ్జలనిధిం  నారాయణేనార్చితం

నాకౌకోనగరీనదీవిలసితం నాగాజినాలఙ్కృతమ్ ।
నానారూపకనర్తనాదిచతురం నాలీకజాన్వేషితం

నాదాత్మానమహం నగేన్ద్రతనయానాథం  నటేశం భజే ॥ ౪॥
మధ్యస్థం  మధువైరిమార్గితపదం   మద్వంశనాథం ప్రభుం

మారారాతిమతీవ మఞ్జువపుషం  మన్దారగౌరప్రభమ్   ।
మాయాతీతమశేషమఙ్గలనిధిం  మద్భావనాభావితం

మధ్యే వ్యోమసభం లసన్తమఖిలం మాన్యం నటేశం భజే ॥ ౫॥

శ్రీ చిదమ్బరపఞ్చాక్షరస్తవః

శిష్టైఃపూజితపాదుకం  శివకరం శీతాంశురేఖాధరం
శిల్పం భక్తజనావనే శిథిలితాఘౌఘం శివాయాఃప్రియమ్  ।

శిక్షాకారణమమ్బుజాసనశిరోభూషం సుశీలం ప్రభుం
శీతాపాఙ్గవిలోకనం  శివకరం శ్రీమన్నటేశం  భజే ॥౬॥

వాణీవల్లభవన్ద్యవైభవయుతం    వన్దారుచిన్తామణిం
వాతాశాధిపభూషణం వరకృపావారాన్నిధిం యోగినామ్ ।

వాఞ్ఛాపూర్తికరం వలారివినుతం వాహీకృతామ్నాయకం
వామాఙ్గాప్తవరాఙ్గనం   వరకృపావాసం నటేశం భజే ॥ ౭॥

యక్షాధీశసఖం యమప్రమథనం  యామిన్యధీశాననం
యజ్ఞధ్వంసకరం  యతీన్ద్రవినుతం  యజ్ఞక్రియాధీశ్వరమ్   ।

యాజ్యంయాజకరూపిణం యమధనైర్యత్నోపలభ్యాఙ్ఘ్రికం 
యానీభూతవృషం యదూద్భవనుతం దేవం నటేశం భజే ॥౮॥

శ్రీమాయావిలసచ్చిదమ్బరమహాపఞ్చాక్షరైరఙ్కితాన్ 
శ్లోకాన్  యేఽనుదినం పఠన్తి నితరాం చిన్తామణీనామకాన్ ।

తేషాం భాగ్యవిశేషమాయురధికం విద్యా వరాన్ సత్సుతాన్
సర్వాభీష్టమసౌ  దదాతి సహసా శ్రీచిత్సభాధీశ్వరః  ॥౯॥

ఇతి శివరహస్యాన్తర్గతః  శ్రీచిదమ్బరపఞ్చాక్షరస్తవః  సమ్పూర్ణః  ।

